
Nodiadau ar gyfer myfyrwyr ac athrawon

Sut i ddefnyddio'r pecyn hwn

Cynhyrchwyd y pecyn hwn gyda phlant oed ysgol uwchradd (CA4 a CA5) mewn
golwg. Rydym yn argymell, oherwydd natur y gwaith a'i themau, nad yw'n addas
ar gyfer plantiau.

Gellir gwneud yr holl dasgau gartref, mae'n ofynnol i chi gael mynediad i'r
rhyngrwyd, eich camera neu ffon clyfar, a rhai eitemau cartref sylfaenol.

Mae'n ddefnyddiol dilyn y tasgau mewn trefn.

Mae'r pecyn hwn yn cynnwys y canlynol:

Geirfa a thermau allweddol (deuaidd, emosiynol ac ati) yn ymwneud a
gwaith Papadopoulos.

Tasg: A allwn ni gael ymateb emosiynol i wrthrychau?

Prosiect mini ffotograffiaeth. Bydd angen eich camera neu ffon clyfar arnoch
chi ar gyfer hyn.

Lluniau o waith Papadopoulos wedi’i osod ym MOSTYN.

Os ydych chi am gysylitu, neu os hoffech chi rannu delweddau o’ch gwaith
gyda MOSTYN, e-bostiwch engagement@mostyn.org



Ganwyd Athena Papadopoulos yn Toronto, Canada yn 1988. Mae hi
bellach yn byw ac yn gweithio yn Hull. Yn dilyn cwblhau ei BFA ym
Mhrifysgol British Columbia (Vancouver, Canada), cwblhaodd radd
MFA yn Goldsmiths (Llundain, DU) yn 2013.

Gan weithio a cherfluniau, paent, testun a sain, mae gwaith
Papadopoulos yn herio cynrychioliadau traddodiadol o’r corff, drwy
greu ffurfiau hybrid gormodol, pydredig a ffiaidd sy’n hofran rhwng
byd dychmygol a’r byd go iawn. Trwy broses o gasglu, mae ei gwaith
yn cael ei ffurfio o wrthrychau a ddarganfuwyd wedi'u crynhoi a'u
coladu gyda'i gilydd. Mae canfyddiadau deuaidd traddodiadol o
rywedd a rhywioldeb yn cael eu dadwreiddio.

Mae’r gwaith hwn wedi'i ysbrydoli gan ei llyfr a gyhoeddwyd yn
ddiweddar, sydd hefyd yn deitl i'r arddangosfa, sydd wedi’i seilio ar
stori Feiblaidd Cain ac Abel. Mae Papadopoulos yn myfyrio ar ei
phrofiadau ei hun yma o ffraeo rhwng brodyr a chwiorydd a’r elfen o
gystadleuaeth o fewn perthnasoedd rhamantaidd, ond hefyd, yn
hollbwysig, y frwydr rhwng da a drwg.

Mae Cain and Abel Can't and Able wedi’i seilio ar ddeialog a
ysgrifennodd Papadopoulos, lle mae naratif dychmygol yn digwydd
rhwng dau lais gwahanol. Mae Papadopoulos yn archwilio themau fel
cenfigen, chwant a charedigrwydd, ac yn trawsnewid y ddeialog hon
yn baentiadau cerfluniol ar wal, sef gwaith sain arbrofol y gellir ei
glywed trwy’r oriel a thudalennau'r testun sy'n ailymddangos yn
gudd, yn llithro ac yn nythu yn y gosodiad.

Edrychwch ar waith Athena Papadopoulos gan ddefnyddio’r
dolenni isod.

https:/Iwww.mostyn.org/athena-papadopoulos
https://Iwww.athenapapadopoulos.com/

Os hoffech fynd a phethau ymhellach, gallwch chwilio:

‘TANK Magazine Athena Papadopoulos’
https:/[tankmagazine.com/tank/2020/04/athena-papadopoulos/



https://www.mostyn.org/cy/exhibition/athena-papadopoulos
https://www.athenapapadopoulos.com
https://tankmagazine.com/tank/2020/04/athena-papadopoulos/

Geirfa a thermau allweddol

Cain ac Abel - stori Feiblaidd o lyfr Genesis. Mae'n stori o lofruddiaeth a chystadleuaeth
brodyr a chwiorydd.

Dicotomi - rhaniad penodol, neu rywbeth sy'n hollol wahanol neu’'n wrthwynebus.
Emosiynol - rhywbeth neu rywun sy'n gallu deffro teimladau ac emosiwn.

Casgliad - gosod eitemau at ei gilydd mewn trefniant ystyriol.

Hybrid - rhywbeth sy'n cael ei greu trwy gyfuno dwy elfen wahanol.

Athena Papadopoulos, (Eavesdripping Book) 2020 Athena Papadopoulos, Artist He, Artist Shh Shh She,
Cain and Abel Can’tand Able (Cain Can’t) 2020 (manylder).

(golygfa'r gosodiad) ym MOSTYN, Cymru DU, Mis Mawrth Cain and Abel Can’t and Able

2020. Golygfa'r gosodiad ym MOSTYN, Cymru DU,
Ffotograff: Mark Blower Mis Mawrth 2020.

Ffotograff: Mark Blower

A allwn ni gael ymateb emosiynol i wrthrychau?

Tasg: Dewch o hyd i ddau wrthrych sydd yn rhoi ymateb emosiynol i chi.
Gallant fod yn wrthrychau rydych yn eu caru, neu nad ydych wir yn hoffi, neu hyd yn oed yn
wrthrychau nad ydych chi’n gwybod yn union beth yw ein pwrpas neu o ble daethant.

Meddyliwch am yr ymateb emosiynol mae’r gwrthrychau yma yn achosi.
Pa eiriau fyddech chi’n dewis i ddisgrifio’r gwrthrychau a’r teimladau maen nhw’n creu i chi?

Allwch chi ddyfeisio stori (dim mwy nag 1 frawddeg) ar gyfer pob un o’r gwrthrychau?
Nid oes rhaid i’r stori fod yn wir!

Amgylchynwch bob gwrthrych gyda’r geiriau rydych chi’n eu cysylitu &’r gwrthrychau.
Cynnwys y stori.

Cymerwch olwg arall ar waith Papadopoulos.
Sylwch ar sut mae'r gwrthrychau wedi'u trefnu, gan edrych ar
wead, lliw, testun a siap.

Efallai y bydd y gwrthrychau yn cael eu hystyried yn fath o
‘gludwaith cerfluniol’.

Delweddau rhes uchaf, o'r chwith i'r dde:

Athena Papadopoulos, Able Abel 2020.
Cain and Abel Can’t and Able

Golygfa'r gosodiad ym MOSTYN, Cymru DU,
Mis Mawrth 2020.

Ffotograff: Mark Blower

Athena Papadopoulos, Subterranean Bleacher Bash,
(Cain Can’t) 2020.

Cain and Abel Can’t and Able

Golygfa'r gosodiad ym MOSTYN, Cymru DU,

Mis Mawrth 2020.

Ffotograff: Mark Blower

Delwedd rhes waelod:

Athena Papadopoulos, Artist He, Artist Shh Shh She,
(Cain Can’t) 2020.

Cain and Abel Can’t and Able

Golygfa'r gosodiad ym MOSTYN, Cymru DU,

Mis Mawrth 2020.

Ffotograff: Mark Blower




Prosiect mini ffotograffiaeth

Casglwch wrthrychau o amgyich eich ty sy'n cyfateb i un o'r themau canlynol:

meddal, dicter, pwyll, cysur, dadl

... a tynnu llun ohonyn nhw mewn trefniant.
Meddyliwch am:

* y gweadau rydych chi'n eu defnyddio

* y lliwiau rydych chi'n eu defnyddio

» ychwanegu rhywfaint o eiriau (gallai hyn fod o bapur newydd,
cylchgrawn neu'ch nodiadau ysgrifenedig eich hun)

* y siapiau rydych chi'n eu creu gyda’'ch gwrthrychau

